
Shri Nrisimhasarasvati Prarthana Ashtakam

શ્રીનૃસિંહસરસ્વતીપ્રાર્થનાષ્ટકમ્ 

ઋતકૃત્સ્વગિરોઽમરોઽભવદ્ દ્વિજપત્ન્યાસ્તનયોઽપિ યોઽભવઃ ।
સ નૃસિંહસરસ્વતી   યતિર્ભગવાન્ મેઽસ્તિ પરા વરા ગતિઃ॥ ૧॥
પ્રણવં પ્રપપાઠ જન્મતો વિજહારાલ્પદશોઽપિ સન્મતઃ ।
સ નૃસિંહસરસ્વતી   યતિર્ભગવાન્ મેઽસ્તિ પરા વરા ગતિઃ॥ ૨॥
મૃતવિપ્રસુતં વ્યજીવયદ્ય ઉ વન્ધ્યામહિષીમદોહયત્ ।
સ નૃસિંહસરસ્વતી   યતિર્ભગવાન્ મેઽસ્તિ પરા વરા ગતિઃ॥ ૩॥
સ્વતનું યતયે વ્યદર્શયદ્-દ્વિજગર્વં બુરુડાદ્વ્યનાશયત્ ।
સ નૃસિંહસરસ્વતી   યતિર્ભગવાન્ મેઽસ્તિ પરા વરા ગતિઃ॥ ૪॥
પ્રદદૌ હિ મૃતપ્રિયસ્ત્રિયા અપિ સૌભાગ્યમુ યન્નમસ્ક્રિયા ।
સ નૃસિંહસરસ્વતી   યતિર્ભગવાન્ મેઽસ્તિ પરા વરા ગતિઃ॥ ૫॥
સ્વમુદેઽભવદન્નવૃદ્ધિકૃત્ સુવશાયાઽપિ વંશવૃદ્ધિકૃત્ ।
સ નૃસિંહસરસ્વતી   યતિર્ભગવાન્ મેઽસ્તિ પરા વરા ગતિઃ॥ ૬॥
દ્રુરકાર્યપિ શુષ્કકાષ્ઠતઃ કુસુરૌ યેન શુચી ચ કુષ્ઠતઃ ।
સ નૃસિંહસરસ્વતી   યતિર્ભગવાન્ મેઽસ્તિ પરા વરા ગતિઃ॥ ૭॥
અમરાખ્યપુરે ચ યોગિનીવરદો યોઽખિલદોઽસ્તિ યોગિનીઃ ।
સ નૃસિંહસરસ્વતી   યતિર્ભગવાન્ મેઽસ્તિ પરા વરા ગતિઃ॥ ૮॥
ઇતિ શ્રીવાસુદેવાનન્દસરસ્વતીવિરચિતં શ્રીનૃસિંહસરસ્વતીસ્તોત્રં   સમ્પૂર્ણમ્ ।

